
Abstrak: Buku ini menelusur topik-topik merangkumi isu kecerdasan 
emosi, personaliti, estim kendiri, komitmen, tadbir urus modal insan, 
kepimpinan insan dan interaksi ilmu psikologi. Penulis juga 
membincangkan perkaitan isu-isu itu dengan disiplin ilmu psikologi 
oleh Imam Al-Ghazali dari perspektif agama Islam. Dalam setiap 
organisasi walau di peringkat apa pun sangat memerlukan pemimpin 
yang berwibawa dan pengikut yang dinamik selaras dengan tuntutan 
agama.

Organisasi yang mapan dan mampan berupaya membantu mewujudkan 
modal insan positif dalam masyarakat berkualiti sebagai kelangsungan 
ketinggian tamadun dalam sesebuah negara. Isu-isu tersebut turut 
dibincangkan dari aspek kepentingannya mewarnai senario dalam 
mana-mana organisasi manusia sebagai proses pembangunan insan 
yang seimbang, disamping membawa pembaca meneroka implikasi 
setiap daripadanya dari sisi positif dan negatif. Terdapat juga beberapa 
teori dan model yang dibincangkan dalam buku ini iaitu seperti Model 
Empat Cabang Kecerdasan Emosi Mayer dan Salovey (1997); Model 
Tiga Komponen Komitmen terhadap Organisasi Meyer dan Allen 
(1991); Teori Personaliti Eysenck (1952); Teori Estim Kendiri 
Rosenberg (1965) dan Perspektif Ilmu Psikologi oleh Imam Al-
Ghazali. 

Segala pujian dan syukur ke hadrat Ilahi yang Maha Pengasih lagi 
Maha Penyayang kerana atas Rahmat-Nya maka buku ini akhirnya 
sampai menjadi tatapan para pembaca. Bersama dengan harapan 
agar ilmu ini dapat terus dikongsi dengan setiap daripada kita, di 
samping kita tidak lupa untuk meletakkan ketinggian ilmu sebagai 
panduan hidup di tempat yang sewajarnya. Ilmu juga merentas 
pelbagai nilai dalam kehidupan, malahan ilmu yang baik berupaya 
untuk menyuluh perjalanan kita menuju ke arah yang lebih  
bermakna buat diri, keluarga, agama, bangsa dan negara. Buku 
ini digarap dan ditulis dengan tujuan agar pembaca memperoleh 
sedikit sebanyak ilmu berkisar tentang psikologi dalam organisasi. 
Dengan itu, pembaca dapat melihat suatu kerangka realiti dimensi 
manusia yang mempunyai tiga domain utama iaitu minda, jiwa 
dan fizikal. Kekuatan dimensi itu diyakini berupaya membantu 
menjadikan manusia sebagai modal insan yang unggul dari sisi 
positif. Bukan suatu yang asing untuk tempoh masa kini kita 
membincangkan tentang kepentingan mewujudkan generasi 
yang lebih cemerlang, gemilang dan terbilang, ekoran sasaran 
bagi mencapai Wawasan 2020 cuma berbaki beberapa tahun 
lagi. Kegemilangan itu perlu digarap dalam segenap aspek agar 
kemajuan fizikal negara boleh seiring dengan kemajuan rakyat. 
Sebagai modal insan yang diharapkan boleh menjadi insan kamil, 
komuniti masyarakat atau rakyat juga adalah aset utama dalam 
pembinaan sesebuah negara bangsa. Kriteria ini jelas tentang 
perlu adanya usaha berterusan dalam pembangunan insan.

Buku ini menelusur topik-topik merangkumi kecerdasan emosi, 
personaliti, komitmen organisasi, estim kendiri, tadbir urus modal 
insan, kepimpinan tugas insan dan interaksi antara ilmu psikologi. 
Penulis juga membincangkan perkaitan isu-isu itu dengan disiplin 
ilmu psikologi oleh Imam Al-Ghazali dari perspektif agama 

Pengenalan

1.1 Pengenalan

Apakah perkara pertama yang mungkin terlintas di fikiran dan 
terdetik di hati sewaktu mata terbuka, dan saat terjaga dari tidur 
di pagi hari setelah melalui suatu lena yang panjang? Apakah 
bersama harapan yang tidak putus untuk terus menghirup udara 
di muka bumi ini? Apakah mungkin merangka pelbagai matlamat 
di minda dan memerlukan kekuatan hati dan semangat untuk 
melaksanakannya? Melangkah dengan rasa tenang dan damai 
adalah impian semua insan yang bernafas. Mengukirkan senyuman 
ikhlas yang datang dari lubuk hati adalah simbol betapa insan 
masih tahu bagaimana untuk terus mengharap dan menikmati 
rasa bahagia. 

Meneruskan kehidupan dengan perjuangan dan usaha yang 
tidak putus asa sebagai kesinambungan generasi kini dan akan 
datang adalah lambang insan masih punya kerasionalan untuk 
berhasrat mencapai kejayaan serta kebahagiaan di dunia dan 
di akhirat. Namun dalam sisi positif yang kita lalui dan hadapi 
itu, masih wujud juga sisi negatif yang menjadi cabaran dalam 
usaha membentuk insan yang sebenar-benar insan. Sisi negatif itu 
sering dikuasai dengan unsur-unsur kelemahan yang ada dalam 
diri sehingga adakalanya lebih membawa kemudaratan daripada 
manfaat di muka bumi ini. 

Sering insan terlupa mengucapkan syukur saat masih bernafas 
ketika bangun dari tidur. Malahan waktu pagi insan sering 
bermula dengan keluhan kerana perlu bangun awal sama ada 
untuk menuntut ilmu mahupun untuk mencari rezeki. Melangkah 
longlai dek lemah tanpa hala tujuan di setiap hari yang dilalui. 
Wajah kusam dan lesu kerana telah hilang nikmat untuk 

PENGENALAN

Bab 1

EKSPLORASI Psikologi dalam Organisasi Sisi Positif atau Negatif.indd   1 23/04/2017   10:12 AM



5

Kecerdasan  Emosi

2.1 Kecerdasan Emosi

‘Seorang lelaki menjerit garau dan menunjukkan jari telunjuknya ke 
arah sekumpulan petugas ketika dia sedang beratur panjang untuk 
pendaftaran menyertai suatu seminar di satu pagi yang dingin. 
Perasaan marah lelaki itu membuak-buak sebagai suatu ekspresi 
rasa tidak puas hati yang memuncak. Kata-kata dihamburkannya 
sarat dengan ayat protes dan bernada mencemuh yang menyentuh 
tentang proses pendaftaran yang agak lambat. Peserta lain semua 
mendengar dan melihat insiden itu dengan pelbagai reaksi wajah 
seperti kesal, terkejut, geram dan kaget. Manakala air muka 
sekumpulan petugas di meja pendaftaran kelihatan agak malu dan 
resah. Keadaan sekeliling membungkam dan disaksikan dengan 
semua mata penuh hampa’.

‘Di sebuah pejabat, kelihatan seorang pekerja wanita cuba 
menahan sebak dan tangis. Tergambar riak kesal dan sedih di 
wajahnya. Perasaannya ditahan sejak dalam mesyuarat tadi 
lagi apabila telah diperlekehkan dan dihina beberapa kali oleh 
rakan lelaki sejawatnya yang lebih senior. Suara senior itu masih 
terngiang-ngiang di telinganya. Dengan tanpa ada rasa ehsan, 
senior itu berkata dengan pandangan penuh sinis dan agak kasar 
mempertikaikan kemampuan pekerja itu bekerja. Rakan sejawat 
yang lain ada yang tersenyum menyindir dan ada juga yang 
tersenyum pahit. Keadaan di bilik mesyuarat itu menjadi suatu 
yang sangat tidak menyenangkan’.

‘Lelaki itu adalah seorang suami kepada seorang wanita yang ingin 
menuntut perceraian daripadanya. Punca ingin bercerai kerana 
wanita itu sudah tidak mampu tinggal bersama dengan suami yang 
tidak tahu menghargai dirinya sebagai wanita, dan mereka tiada 

KECERDASAN  EMOSI

Personaliti

3.1 Personaliti

‘Seorang wanita bercekak pinggang sambil memarahi seorang 
pekerjanya di pejabat mereka. Kedengaran suara yang penuh 
kemarahan itu sampai ke pendengaran pekerja-pekerja lain 
dari luar bilik pejabatnya itu. Dengan sesekali menuding jari 
dan membeliakkan matanya, pekerja yang dimarahi itu hanya 
tertunduk lesu. Tingkah laku wanita itu kelihatan menjengkelkan 
kerana terus memarahi pekerjanya dengan tanpa memberi ruang 
dan peluang kepada pekerja itu untuk membela diri. Suasana di 
pejabat sangat tegang’.

‘Seorang pengetua wanita mengarahkan guru-gurunya mesti 
pulang ke rumah jam 4.00 petang setiap hari. Jika ada tugasan 
yang belum siap, guru-guru diarahkan datang pula pada waktu 
malam untuk menyiapkan kerja. Guru-guru yang tidak mematuhi 
apa yang diarahkan, akan disebut nama mereka dalam mesyuarat 
mingguan sebagai guru yang tidak komited. Guru-guru turut 
diugut akan diberikan markah prestasi yang rendah. Suasana di 
sekolah menjadi hambar dan dingin’. 

‘Seorang wanita mencampakkan fail dengan kasar ke atas meja 
seorang pekerja bawahannya sehingga pekerjanya terkejut. 
Wanita itu mengherdik pekerjanya tanpa menghiraukan keadaan 
sekeliling. Pekerjanya itu kelihatan resah dan malu. Semua pekerja 
lain saling berpandangan penuh kegusaran. Keadaan di pejabat 
berubah menjadi suram’.

Ketiga-tiga peristiwa di atas menunjukkan tiga orang wanita selaku 
ketua di tempat kerja masing-masing bertingkah laku agak negatif 
terhadap pekerja mereka. Tingkah laku tersebut memberikan 

PERSONALITI

Komitmen Terhadap Organisasi

4.1 Komitmen terhadap Organisasi

‘Seorang pekerja lelaki sedang menaip surat memohon berhenti 
kerja. Pekerja itu telah lama merancang untuk berhenti. Kejadian 
dimarahi majikannya minggu lepas semakin menguatkan niatnya 
itu. Sudah lima tahun dia bekerja dalam organisasi itu, tetapi 
majikannya tidak pernah memuji atau menghargai hasil kerjanya. 
Sebaliknya dia sering dimarahi dan dipersalahkan atas beberapa 
keadaan yang bukan berpunca dari dirinya. Dia merasa sangat 
kecewa dan hari-hari yang dilalui di tempat kerjanya itu sangat 
menekan dirinya. Kebetulan terdapat peluang pekerjaan di tempat 
lain yang dia mungkin boleh cuba untuk memohonnya. Dia juga 
yakin organisasi tempat dia bekerja sekarang tidak mengalami 
sebarang kerugian pun jika dia berhenti. Dia telah tekad untuk 
meninggalkan tempat kerjanya itu’.

‘Seorang pekerja wanita menyandarkan badan dan kepalanya di 
kerusi pejabatnya. Kelihatan wajahnya lesu dan redup menahan 
sayu. Fikirannya runsing memikirkan kos pembelajaran anak-
anaknya yang semakin banyak perlu dibayar, sedangkan gajinya 
setiap tahun hanya naik sebanyak RM100.00 sahaja. Majikan 
di tempat kerjanya itu dikhabarkan mendapat projek dan tender 
yang banyak setiap tahun, akan tetapi tidak pernah memberikan 
sebarang bonus tahunan mahupun tidak mahu menyemak 
perubahan kenaikan gaji tahunan para pekerja. Semangat bekerja 
dalam dirinya semakin pudar hari demi hari’.

Senario di atas adalah gambaran yang berlaku di tempat kerja. 
Sejauh manakah agaknya majikan atau ketua di tempat kerja 
dapat mengesan permasalahan yang timbul itu sehingga boleh 
menjejaskan semangat bekerja dalam kalangan pekerja? 

KOMITMEN TERHADAP 
ORGANISASI

Estim  Kendiri

5.1 Estim Kendiri

‘Lelaki itu termenung melihat surat yang ada di atas mejanya. Surat 
itu mengandungi arahan majikannya yang mengarahkan dirinya 
untuk mengendalikan satu projek. Arahan itu sangat menggusarkan 
hatinya dan dia merasa resah gelisah memikirkan tentang beratnya 
tugasan itu. Pengalaman mengendalikan satu projek lain sebelum 
ini membuatkan dia fobia disebabkan dia telah gagal dalam 
tugasan sebelum ini sehingga dimarahi oleh ketua. Dia tidak yakin 
untuk mengendalikan apa-apa projek lagi, malahan dia merasa 
sangat takut jika gagal lagi. Dia membayangkan kemungkinan 
nasibnya akan menjadi lebih teruk pada kali ini, di samping akan 
dimarahi dan dicemuh oleh ketua dan rakan sekerja. Dia tidak 
sanggup dan tidak mampu untuk berhadapan dengan keadaan 
seperti itu’. 

‘Kelihatan seorang pekerja wanita melangkah lemah ketika balik 
dari pejabatnya petang itu. Sekali lagi perasaannya diamuk sedih 
dan kecewa. Siang tadi dia mendapat tahu tentang markah prestasi 
kerjanya tetap sama seperti di tahun-tahun sebelum ini, sekali gus 
menunjukkan yang dia tiada harapan untuk mendapat anugerah 
khidmat cemerlang. Sudah lebih 10 tahun dia berkhidmat 
dalam organisasi itu, akan tetapi tidak pernah walau sekali pun 
dia diberikan anugerah khidmat cemerlang walaupun dia telah 
bekerja dengan bersungguh-sungguh. Kehampaan dia mulai 
memuncak terhadap kerja dan organisasinya. Dia merasa dirinya 
tidak berguna dan gagal memberikan manfaat terhadap organisasi. 
Dia juga terfikir untuk berhenti kerja bagi menenangkan hati dan 
mindanya. Dia merasakan yang selamanya dia akan gagal untuk 
menjadi pekerja yang cemerlang mahupun pekerja yang boleh 
diiktiraf’.

ESTIM  KENDIRI

Tadbir  Urus  Modal Insan

6.1 Tadbir Urus Insan

‘Lelaki itu baru selesai bercakap melalui telefon bimbitnya. Kelihatan 
wajahnya berkerut. Permintaan rakannya tadi agak merunsingkan 
fikirannya. Rakannya berharap agar syarikat pembersihan milik 
rakannya itu diterima tendernya untuk tempoh selama dua tahun 
di pejabatnya. Ada lima syarikat lain yang turut memohon melalui 
pengiklanan tawaran secara terbuka. Adalah suatu yang tidak 
adil bagi dirinya untuk memilih syarikat pembersihan rakannya 
dengan tidak melalui proses pemilihan yang telus. Dia menarik 
nafas perlahan dan kembali berpegang kepada prinsipnya bahawa 
pemilihan perlu dilakukan dengan saksama walau siapa pun yang 
memohon untuk tender pembersihan itu. Hatinya kembali tenang’.

‘Wanita itu terkedu melihat sejumlah wang dalam sebuah sampul. 
Bersama itu adalah beg kertas yang mengandungi buah-buahan, 
coklat dan manisan. Sesekali terlintas di fikirannya, anak-anak di 
rumah pasti gembira kerana dapat menikmati semua makanan itu. 
Tiba-tiba hatinya terdetik tentang kewajaran untuk menerima atau 
tidak segala pemberian itu. Wajah taukeh syarikat lori kontena 
yang tersenyum penuh makna tadi terbayang seketika. Sudah 
tiga tahun syarikatnya menggunakan khidmat syarikat lori itu 
untuk menghantar barang-barang dalam kontena dari pelabuhan 
ke destinasi. Taukeh itu mahu syarikatnya dipilih lagi dalam 
pembaharuan kontrak pada tahun keempat. Wanita itu resah 
untuk membuat keputusan’.

Dua contoh peristiwa di atas adalah gambaran pada isu yang 
berkaitan dengan soal integriti, jujur dan telus di tempat kerja. 
Dalam mentadbir urus aspek-aspek pengurusan dan pentadbiran 
dalam mana-mana organisasi, realitinya dalam organisasi itu 

TADBIR  URUS  MODAL 
INSAN

Kepimpinan Insan

7.1 Kepimpinan

‘Amir telah lama bekerja di syarikat hartanah itu. Posisi jawatannya 
sebagai pengurus perkhidmatan membuatkan dia perlu sentiasa 
memimpin pekerja-pekerja bawahannya menjadi pekerja yang 
lebih bermotivasi dan dinamik. Dia sering mengadakan mesyuarat 
sebelum menjalankan sesuatu tugasan projek, semasa projek 
berjalan dan selepas projek selesai. Tujuannya adalah untuk sentiasa 
memantau perkembangan projek syarikat, di samping bertujuan 
memantau keberkesanan cara pekerjanya bekerja dan mendengar 
sebarang masalah pekerja. Amir sentiasa cuba memastikan objektif 
syarikat boleh tercapai dan keuntungan syarikat boleh mencapai 
marginal yang disasarkan. Pekerja-pekerja di bawah pimpinan dan 
seliaan Amir memang hebat, berdaya maju dan sangat komited 
terhadap kerja. Mereka dapat melakukan kerja dengan cepat dan 
cekap hasil tunjuk ajar dan bimbingan Amir selaku pengurus. 
Keuntungan setiap projek melepasi sasaran dan Amir sering 
mendapat pujian daripada pengurus besar. Amir merasa gembira 
dapat menaikkan prestij syarikatnya. Amir yakin selagi hatinya 
ikhlas bekerja dan meletakkan niat bekerja sebagai ibadah, setiap 
tugasan dapat dilaksanakan dengan mudah dan lancar. Setiap 
bulan Amir juga tidak lupa menderma barang-barang keperluan 
asas dan makanan ke rumah orang-orang tua. Amalan itu menjadi 
rutin Amir dan keluarganya. Amir merasa sangat bersyukur kepada 
Tuhan dengan segala rezeki yang dinikmatinya. Amir melalui hari-
hari mendatang dengan hati yang tenang’.

Gambaran kisah di atas adalah suatu senario yang menunjukkan 
ciri-ciri ketua yang mempunyai daya kepimpinan yang unggul dan 
boleh menjadi contoh kepada para pekerja. Amir selaku pengurus 
yang gigih bukan sahaja sebagai ketua, tetapi juga sebagai seorang 

KEPIMPINAN INSAN

Interaksi  Antara  Ilmu  Psikologi

8.1 Pengenalan

‘Harimau mati meninggalkan belang, gajah mati meninggalkan 
gading, manusia mati meninggalkan nama’. Sinonimnya, akal 
budi masyarakat Melayu di rantau ini telah lama dapat melihat 
kepentingan manusia yang berperibadi mulia akan sentiasa 
diingati dan menjadi idola generasi baru walaupun telah tiada 
di muka bumi ini. Kefahaman dalam terminologi dunia melayu 
itu seharusnya tidak dibiarkan berdiri sendiri dalam alamnya, 
sebaliknya perlu terus dimantapkan dengan pengukuhan dari 
segi kefahaman bersifat spiritual iaitu berasaskan ajaran Islam 
yang berpandukan kepada al-Quran dan hadis. Manusia biasa 
sememangnya sukar untuk mencapai tahap keperibadian yang 
tinggi tanpa berusaha dan berjuang segigihnya. 

Usaha dalam pembinaan watak dan personaliti sangat memerlukan 
komitmen yang berkelangsungan dengan nilai kesabaran yang 
tinggi. Sebagai contoh perjuangan para nabi dan anbia’ yang 
tidak pernah kenal erti putus asa dalam berdepan dengan pelbagai 
halangan sewaktu mengharungi proses pembinaan umat masa 
lalu, sebagai suatu matlamat perjuangan mewujudkan masyarakat 
madani dan insan kamil. Manusia merupakan sebaik-baik kejadian 
yang diciptakan oleh Allah SWT. Oleh itu manusia merupakan 
entiti utama yang dapat mewarnai serta mengubah kehidupan 
sendiri sama ada untuk menjadi bertakwa atau kufur, soleh atau 
munafik, jahat atau baik, serta beriman atau jahil. Pilihan dalam 
kehidupan ini bukanlah banyak, akan tetapi pilihan yang terpilih 
itulah yang akan menentukan hujung dan pangkal sama ada baik 
atau buruk. Kehidupan yang ada perlu diiringi dengan kekuatan 
pada hati dan iman dalam mengharungi rencamnya godaan 

INTERAKSI  ANTARA  ILMU  
PSIKOLOGI

Penutup

PENUTUP
Bab 9

9.1 Penutup

Dalam kehidupan ini manusia sering berhadapan dengan pelbagai 
pilihan kerana mempunyai pilihan adalah lebih baik daripada 
tiada pilihan. Adalah perlu kita memilih pilihan yang kita yakin ia 
adalah pilihan yang terbaik untuk diri kita dan boleh memberikan 
kebaikan kepada diri dan orang lain. Pilihan terbaik semestinya 
mempunyai nilai murni dan positif. 

Melihat kehidupan dari sisi positif adalah dibantu dengan 
merangkanya dalam minda kita yang dapat kita programkan 
selari dengan seluruh tubuh badan sehingga diterjemahkan 
dalam bentuk tingkah laku nyata. Sekiranya ada ketika apa yang 
kita lakukan tidak memberikan hasil, akan tetapi kita masih 
mempunyai opsyen lain dengan menggunakan kaedah lain. 
Sasaran kita seharusnya bermula dengan diri sendiri sebelum kita 
cuba mensasarkan kepada orang lain dengan memulakan proses 
memahami dan menyelami diri sendiri terlebih dahulu.

Setiap daripada kita juga mempunyai peluang dan sumber 
yang cukup untuk kita menjadi apa yang kita ingin jadi melalui 
keupayaan kita menyedari potensi dalam diri masing-masing. 
Walau mungkin terdapat individu yang tidak memiliki sumber 
luaran yang diperlukan, akan tetapi sumber dalaman dapat 
membantu individu untuk memperolehi sumber dalaman dan 
luaran secara serentak bagi merealisasikan apa yang diharapkan. 

Meskipun setiap individu bertindak balas dengan cara dan 
pendekatan yang berbeza berdasarkan identiti, nilai dan 
kepercayaan, kebolehan, sikap mahupun persekitaran masing-
masing, namun keperluan untuk lebih fleksibel dalam menghadapi 
kerenah manusia dan sekeliling akan menjadikan momentum 

